
GOUVÈNÈ CUOMO ANONSE TWA TRANZAKSYON NY GREEN BANK POU 

AMELYORE AKSÈ NAN ENÈJI PWÒP AK REDWI EMISYON GAS GREENHOUSE  
 

Envestisman Eta a pral Envesti Plis pase $170 Milyon nan Envestisman Prive pou 
elaji Mache Enèji Pwòp New York yo 

 

 

Gouvènè Andrew M. Cuomo jodia te anonse twa nouvo tranzaksyon NY Green Bank ki 
pral pèmèt patnè sektè prive yo bay ak amelyore aksè nan enèji ki pi pwòp ak pi 
abòdab pou konsomatè rezidansyèl, komèsyal ak agrikòl yo. NY Green Bank, yon 
inisyativ santral nan refòmasyon plan Vizyon Enèji Gouvènè a, ap  bay yon total $49 
milyon  pou twa tranzaksyon yo ak envesti jiska $178 milyon nan kapital prive 
siplemantè patnè sektè prive ak enstitisyon finansye yo.  
 

"Envestisman sa yo simante pi byen pozisyon New York kòm yon lidè mondyal  nan 
devlopman enèji pwòp, ansanm avèk  goumen kont chanjman klima," Gouvènè Cuomo 
te deklare. "Twa pwojè sa yo pral non sèlman ede amelyore aksè nan enèji renouvlab, 
men tou li pral ede devlope kwasans ekonomik nan pèmèt endistri sa yo grandi nan Eta 
New York." 
 

NY Green Bank se yon antite finansye  $1 bilyon ki finanse pa leta ki deziyen pou 
akselere kwasans enèji pòp nan Eta New York atravè patenarya sektè prive kap ede 
kreye yon mache otonòm ak redwi bezwen pou sipò gouvènman nan lavni. Jiska jounen 
jodia, NY Green Bank resevwa pwopozisyon pou plis pase $850 milyon nan kapital NY 
Green Bank ki pral mennen apeprè $3.5 bilyon nan total envestisman nan mache enèji 
pwòp New York.  
 

Twa tranzaksyon yo anonse jodia non sèlman ede amelyore aksè konsomatè yo nan 
enèji pwòp, men adrese tou baryè mache ki te anpeche tranzaksyon sa yo konplete 
anvan.  
 

Fon $49 milyon nan NY Green Bank la pral distribiye konsa:  
 

• $25 milyon pral sipòte yon nouvo etablisman depo pou Level Solar – yon 
founisè solè ki fè konsepsyon ak enstale sistèm pou kay rezidansyèl gratis pou 
konsomatè a. Avèk finansman nan men NY Green Bank ak U.S. Bank, Level 

Solar ap kapab fè jiska 6,000 enstalasyon solè pou moun New York.  
 

• $4 million pou prè kon striksyon renouvlab ak yon patenarya avèk U.S. Bank 
pral apiye enstalasyon United Wind New York nan distribisyon plis pase 160 
pwojè enèji van pou rezidans, komès ak konsomatè agrikòl atravè sant ak lwès 
New York.  
 

• $20 milyon ansanm avèk yon $50 milyon etablisman depo ki ofri pa Citi pou 
Revouvle Finansman pou agrandi pwogram prè pou konsomatè nan Eta New 
York pou premye fwa. Pwogram sa a, ReHome New York, se yon patenarya 
piblik-prive inovatè ki pral ofri jiska 12,000 pwopriyetè New York otan ke $20,000 
nan finansman pri ki ba pou enèji pwòp ak amelyorasyon efikasite enèji nan kay 
yo. 

 
 
Tranzaksyon sa yo dwe diminye emisyon tout gas greenhouse nan Eta New York jiska 
886,000 tònn, sa ki egal a retire 14,000 machin nan lari a chak ane pou omwen 10 ane. 
 
Direktè Enèji ak Finans Eta New York  Richard Kauffman te deklare, "Van, 
tranzaksyon efikasite enèji ak solè NY Green Bank te anonse jodia pral ede nou acheve 
objektif rediksyon emisyon nou an ak elimine obstak nan wout devlopman yon mache ki 
baze sou ekonomi enèji pwòp nan New York. Anba plan REV Gouvènè a, nap tansfòme 
mache enèji pwòp ak akselere envestisman sektè prive, ede endistri kap parèt sa a 
devlope ak pwospere ak kreye djòb pandan yap pwoteje anviwonman nou an." 
 
Prezidan ak Direktè Jeneral New York State Energy Research and Development 
Authority John B. Rhodes te deklare, "Solisyon enèji inovatè yo souvan bezwen 
solisyon finansye inovatè, e atravè NY Green Bank, New York kapab avanse pwojè 
enèji pwòp tradisyonèl nan sèvi avèk pwodwi finansye ki prepare inikman. Anba lidèchip 
Gouvènè Cuomo a, NY Green Bank se yon lòt egzanp kijan Eta a ap avanse kwasans 
enèji renouvlab ak efikasite enèji a nan yon fason ki pral avantaje pou tout moun New 
York." 
 
Prezidan NY Green Bank Alfred Griffin te deklare, "Li te trè ankourajan pou NY 
Green Bank te kapab jwe yon wòl nan avanse opòtinite enèji enteresan sa yo. Chak 
tranzaksyon yo te anonse jodi a pral ede prepare chemen an pou pwochen finansman 
sektè prive a nan kalite pwojè enèji pwòp sa yo, e pral pote avantaj reyèl nan 
anviwonman eta New York." 
 
Chèf Mondyal Alternative Energy Finance nan Citi Marshal Salant te deklare, "Citi 
fyè pou l mete ansanm avèk NY Green Bank ak Renew Financial pou l fè finansman 
enèji ba pri pi abòdab pou pwopriyetè yo toupatou nan eta New York. Kolaborasyon sa 
a se yon gwo egzanp kijan sektè prive ak piblik la ka travay ansanm pou agrandi 
opsyon finansman enèji pwòp pou konsomatè nan New York ak lòt peyi." 

Direktè Level Solar Richard Keiser te deklare, "Nou kontan pou nou mete tèt ansanm 
avèk NY Green Bank ak U.S. Bank pou nou sipòte vizyon avni enèji pwòp gouvènè a 
nan New York. Patenarya sa a pral pèmèt Level Solar atenn plizyè milye pwropriyetè 
atravè Eta New York State, ki pral ede yo fè ekonomi ak redwi enpak yo nan 
anviwonman an." 
 
Direktè Renew Financial PDG Cisco DeVries te deklare, "Mwen vle felisite Eta New 
York pou lidèchip yo nan ofri finansman inovatè sa a. ReHome New York pral toude ede 
kreye djòb lokal pou kontraktè yo ak bay pwopriyetè yo kapasite pou finanse 
amelyorasyon enèji enpòtan yo." 
 
Vis Prezidan U.S. Bancorp Community Development Corporation, U.S. Bank's 
renewable energy finance arm, Dan Siegel te deklare, "U.S. Bank angaje byen fon 
nan anviwonman dirab peyi a. Nou fyè pou nou kontribiye nan efò kontinyèl New York 
pou w redwi depans enèji ak anprent kabòn li yo."  
 
Ko-Fondatè ak Direktè Jeneral United Wind Russell Tencer te deklare, "Kominote 
riral yo reprezante yon gwo mache defavorize pou enèji renouvlab atravè Etazini ak lòt 
kote. Pwogram WindLease nou an bay pri enèji ki trè kompetitif nan zòn sa yo lè yo 
konpare avèk griy la oswa lòt teknoloji renouvlab yo. Anons jodia reprezante yon pwen 
enpòtan nan endistri nou an; gras a patnè nou yo, enkli NY Green Bank, van distribiye 
kounye a nan pozisyon pou l grandi rapidman ak satisfè demann konsomatè yo pou 
enèji van ki abòdab nan kominote sa yo." 
 
Enfòmasyon sou NY Green Bank 
NY Green Bank, yon Divizyon nan  New York State Energy Research and Development 
Authority (NYSERDA), se yon antite espesyal finansman $1 bilyon ki finanse pa eta a ki 
deziyen pou l simonte obstak mache ak twou vid ki genyen nan finansman ki anpeche 
deplwaman enèji renouvlab ak pwojè efikasite yo. NY Green Bank se yon eleman 
enpòtan nan Finansman Enèji Pwòp NYSERDA te pwopoze a, ki se youn nan twa poto 
yo nan inogirasyon "Reforming the Energy Vision" (REV) New York, estrateji pou 
devlope yon sistèm enèji abòdab, rezistan ak pwòp. Plis enfòmasyon disponib nan  
www.greenbank.ny.gov.  
 
Enfòmasyon sou Refòme Vizyon Enèji a 
Refòme (Vizyon Enèji) Energy Vision (REV) an se estrateji Gouvènè New York  Andrew 
M. Cuomo pou l bati yon sistèm enèji abòdab, rezistan ak pwòp pou tout moun New 
York. REV ap transfòme règleman enèji New York avèk nouvo inisyativ nan tout eta a 
ak refòm nan regilasyon yo. REV pral devlope ekonomi enèji pwòp eta, sipòte 
inovasyon, asire rezistans rezo a, mobilize kapital prive, kreye nouvo djòb epi ogmante 
chwa ak disponiblite pou konsomatè enèji yo.  REV mete, enèji pwòp ki pwodui 
lokalman nan sistèm enèji fondamantal New York.  Sa a pwoteje anviwonman an epi 
sipòte objektif Eta pou redwi emisyon gaz greenhouse pa 40 pousan pandan lap jenere 
50 pousan nan elektrisite l nan sous enèji renouvlab yo nan 2030. Inisyativ reyisi ki te 
deja lanse nan kad REV enkli NY-Sun, NY Green Bank, NY Prize, K-Solar ak yon 

angajman pou amelyore enèji a bon mache pou kominote yo ki gen revni fèb. Pou 
aprann plis sou REV, vizite www.ny.gov/REV4NY epi swiv nou @REV4NY  

